
„Flete, canes, si flere vacat, si flere valetis,
flete, canes: catulus mortuus est Pitulus.“

„Mortuus est Pitulus, Pitulus quis?“ „Plus cane dignus.“
„Quis Pitulus?“ „Domini cura dolorque sui.

Non canis Albanus, nec erat canis ille Molossus
sed canis exiguus, sed brevis et catulus.

Quinquennis fuerat, si bis foret ille decennis,
usque putes catulum, cum videas modicum.
Muri Pannonico vix aequus corpore toto,

qui non tam muri quam similis lepori.
Albicolor nigris faciem gemmabat ocellis.“

„Unde genus?“ „Mater Fresia, Freso pater.“
„Quae vires?“ „Parvae, satis illo corpore dignae,

ingentes animi robore dissimili.“
„Quid fuit officium? Numquid fuit utile vel non?“

„Ut parvum magnus diligeret dominus.
Hoc fuit officium, domino praeludere tantum.“

„Quae fuit utilitas?“ „Non nisi risus erat!
Nullus eum stantem, nullus non risit euntem

quidquid temptabat, cernere risus erat.
Difficilis facilis, saevus modo nec mora mitis

audax magnanimus, mox piger et pavidus.

exigui muris pertimuit strepitum.

